Georg Trost
Oppes vom Heiern

Beinodh oi jeds Miche on jeder Kouz mache dan domme Streich, és oi
cher, iis anner speiiter. Bann mer erscht henner die Ohrn trocke es,
komme goiir domme Gedanke on hiinge oim louter Brodtwiirscht neis
Moul. As Verheiertgesei hiilt mer fiiirn Himmel ouf Arde.

Bie es ds ower werklich?

Bann der Herr Pfarr ds Kroiz driigemocht hot, geiht ds Krbiz lods. Ha
weif dos ouch, drimm sét ha, beviiéir ha oim trout: ,,As Heiern es oi
ganz gruil Sakarament”.

Kréiz on Leide geihn ower scho viirhar o. “ht muift mer scho oimol
die Rechtig fenn. Sie sowid ommer: ,Der Toifel verschind koi Poor
on jeds Hofelje fend sei Stirzje”. Ummer es dos ouch niet woiihr.
Voddr on Modddr misse manchmol geholf, daB ids Storzje pabt on dan
Toifel macht manchmol die Schmudbfrou, die sich oin griiine Huit on
oin gliserne Roock verdien well.

Bie ich noch oi Kioiz woir, hot mei Modddr émmer gemoint: ,,Jong,
hang dich niet ze arch o oi Miche. Wage oi Hecke vereckt koi Geifs".
Ich ho oufse gehiirt, bis ich hange gebliewe bin, ower niet, bie ihr
moint. Mer hémm niet heier médf on mei Bréit hat ds Hurn niet ge-
broche gehot. As wir ner sod: Bu die Lieb hifdllt on banns nein Kiih-
batze es.

Bie die annere Loit gemerkt homm, daff ich oi Méache ho, Jong, doei es
iis lodsgange. Bei mir hémmse ds Moul gehalle, bei meiner Briit ower
hémmse geredt bie die Schareschleifer. ., Miche”, hémmse gesot, |, bei
dam hastes guiit. die Scheit brouchste niet ze iréwe, die schmeifit ha
dir noiich on ds Wasser brouchste ouch niet beim Brinn ze hole, dos
schreiste”. No ja, oi jeder Mo hat sein hohle Zoh, ower so oi gridh
Looch hat meiner doch niet gehot. Mei Frou on ich, mir homm ons
verstanne on vertriwe on jeds Jodhr es oi Kenn gekumme.

Noiich fonef-sechs Jodhr hot mei Frou gesit: ,,Ummer zui es koi
Ackerliing on bos oin Ofang hot, muéf ouch oi Eend ho”. Doii wor die
Musik éis on die Musikante sen hoigange.

Ons hots ouch gereicht. Teh ho émmer dodro denk miidh, bos mei
Moiddr geschwatzt hot: ..Jeds Kenn brengt sei Broit mit on viel Kenn,
viel Voddrodnser”. Racht hotse gehot, ner és woir soi: Bei jedm Kenn
es és Brodt kloiner gewurn on die Voddroidnser hém mei Frou on ich

gebat, daB ds lang sollt. As Heiern es niet so oifich. Mer hot sei Su-
rich, solang mers es. Am Haiichzigeoiwed senge die Miche s Broit-
lied. Bos sie senge, dos es woihr: ,.Du muidbt surich fiir Weib on
{iidir Kenn, siist begeihste oi grousame Sénd”. Die Kéiz schieBe derbei,
Bei mancher Hoiichzig es dos Béllern oi Ofang on hiidrt nemmer ouf
bis der Toiid derzwesche gebollert hot on oi Teil wier alloi es. On
grod, banns so gewase es, schreit dar am allermeiste. s erst oi Mo,
om die fufzich, macht ha manchmol noch domme Streich. Bann der
Herrgott oin Narrn gesedh well, lift ha dam Mo die Frou starb mit
fufzich Joihr.

Mei Frou on ich, mer senn hiit alt. Ons Kenn senn disgefloge. Manch-
mol koul ich mer oi Kidnnje Branntewei on mei Frou trenkt oi Schélje
Kaffee. Oin Geihstecke muif ouch en seiner alte Té noch ho. Durch
oi poor schiiine Joihr senn mer dan gleiche Waag gange on es woiir,
bie bei alle Verheierte: Bu oi Schloit es, dod rouchts on nédch dam
griidfte Gewitter werd der Himmel wier bloa. Alle zwu, mei Frou on
ich, senn ons ower iiwer ois einig: Der Herr Pfarr hot niet racht, bann
ha sit, daB ds Heiern oi grudf Sakarament es. Bann mirs nochoimol
z¢ mache hiite, tite mir alle zwu vo vurn ofang, ich mit ihr on sie mit
mir. Berém ouch niet?

Der Herrgott git koin Monsche as Kroiz schwerer, bie has getréw ko. .y

Georg Trost

Die Grenz

Ich ho oimol oi Miche gekaant

on hose scho gseihn als mei Weib.
Banns nocht wurd, bin ich zu ihr geraant.
Kai zedh Goil hitte mich ogewaandt.
Ich konnt ohne sie niet gebleib.

Viir Jodhre ho ich oin Fréind gehot,

met dam bin ich geloufe bie weit,

durch Waald on Feeld, iwer Stoock on Stoi
on hom ouch manchmol gewockelt ons Boi.
As woiir doch oi wonnerschiid Zeit.

On hoit! Dod es dos alles verbei.

Die Grenz hommse zwesche ons gezi.

Dos Miche hat oin annern gefreit,

dar Froind léift jetzt alloi durch die Heid.
Die Grenz hat ons alles zerschlo.

Am Sunntich steih ich manchmol am Droéht
on schou bie oi Kranker neis Laand.

Denk émmer: Vielleicht ko ich geseih,

dan Froind oddrs Miche oddr alle zwei
onner zugewenk met der Haand.

On jedsmol tapp ich trourig zerock.

Die Grenz, die es bie oi schworz Waand.

Sie schneid niet ner durch Feeld, Waald on Wag.
Sie ropft die Seil disenanner ach

on macht frémm, bos siist sich gekaant. ..



